
	క.	
మనుజులలోపలఁ గర్మం

బొనరుచువా రెల్ల దండ్యులో వారలలోఁ

గనుఁగొనఁ గొందఱె దండ్యులొ

యనవుడు హరిభటుల కనిరి యప్పార్శ్వచరుల్.

కవులషష్ఠము




	మ.	
గురుభీష్మాదులు చూచుచుండ సభ మీకుం గీడు నాడట్లు ము

ష్కరులై చేసిరి యంత చేసియును బశ్చాత్తాపముం బొందనో

పరు వా రెన్నఁడు నట్టిచోటఁ గృపయున్ బంధుత్వముం దక్కు మె

వ్వరు గోపింపరె యాదురాత్మకులగర్వక్రౌర్యము ల్చూచినన్.

ఉద్యోగ పర్వము




	ఉ.	
కొంచెముగా నిజాంగకము గుంచి ధరిత్రికి నెంతయెంత లం

ఘించిన లేదు దంతిఁ బరికించుజనంబులుగొంద రాత్మ భా

వించిర సంధ్య వింధ్య పృథివీధరఘోరతరోదయంబుగా!

వించిరి యందుఁ గొందఱు త్రివిక్రమవిక్రమవిస్మయస్మృతిన్.



	 26




కవికర్ణరసాయనము




17 మధ్యమపురుషేకారమునకు వికల్పసంధి

	చ.	
అదలిచినిల్వ వారిఁ గని యంతకకింకరు లెవ్వరయ్య మీ

రిదె యమునాజ్ఞఁ ద్రోచితిరి యెచ్చటనుం డిట వచ్చినార లె

య్యెది గత మడ్డుపెట్టుటకు నెవ్వరవార లెఱుంగఁజెప్పు డా

యదితితనూజులో సురలొ యక్షులో సిద్ధులొ కాక సాధ్యులో.

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

